
ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1216 30-06-2026-ല്‍ മറുപടിയ്ക്ക്

ജൈവകൃഷി പ്രോത്സാഹിപ്പിക്കുന്നതിന് നടപടി

ചോദ്യം ഉന്നയിച്ച അംഗങ്ങൾ

ഡോ. മാത്യു കുഴൽനാടൻ

ശ്രീ. നാട്ടകം സുരേഷ്

ശ്രീ. സിറിയക് തോമസ്

ശ്രീ. റോണി. കെ. ബേബി

മറുപടി നൽകിയ മന്ത്രി

ശ്രീ. ടി. സിദ്ദീഖ്

(കൃഷി വകുപ്പ് മന്ത്രി)

(എ)  സംസ്ഥാനത്ത് ജൈവകൃഷി പ്രോത്സാഹിപ്പിക്കുന്നതിനായി ആവിഷ്കരിക്കാൻ ഉദ്ദേശിക്കുന്ന

പദ്ധതികൾ എന്തെല്ലാമെന്ന് വ്യക്തമാക്കാമോ;

മറുപടി:               സംസ്ഥാനത്തു ജൈവ കൃഷി പ്രോത്സാഹിപ്പിക്കുന്നതിനും വിഷരഹിത ഭക്ഷണം

ഉറപ്പുവരുത്തുന്നതിനും ഭക്ഷ്യ കാർഷികോല്പാദനത്തിൽ സ്വാശ്രയശീലം വളർത്തുക, മണ്ണ്

ജലസംരക്ഷണം ഉറപ്പാക്കുക, കാർഷിക ജൈവവൈവിധ്യവും സസ്യ ജൈവ വൈവിധ്യവും

സംരക്ഷിക്കുക, കൃഷി, കന്നുകാലി പരിപാലനം, മീൻ വളർത്തൽ, കോഴി, താറാവ് വളർത്തൽ,

തേനീച്ച വളർത്തൽ എന്നിവയടങ്ങിയ മിശ്രിത കൃഷി പ്രോത്സാഹിപ്പിക്കുക തുടങ്ങിയവയ്ക്ക് ഊന്നൽ

നൽകുന്നതിൻെറ ഭാഗമായി സംസ്ഥാന സർക്കാർ 10.02.2010 തീയതിയിലെ സ.ഉ.(അച്ചടി)നമ്പർ

39/2010/കൃഷി പ്രകാരം ജൈവ കാർഷിക നയം രൂപീകരിച്ച് ഉത്തരവ് പുറപ്പെടുവിച്ചിട്ടുണ്ട്.

ആയതിൻെറ ഭാഗമായി 2016 സാമ്പത്തിക വർഷം മുതൽ സംസ്ഥാനാവിഷ്കൃത പദ്ധതിയായ ജൈവ

കൃഷിയും ഉത്തമ കൃഷി മുറകളും പദ്ധതിയും കേന്ദ്രാവിഷ്കൃത പദ്ധതിയായ പരമ്പരാഗത കൃഷി വികാസ്

യോജന പദ്ധതി, ഭാരതീയ പ്രകൃതിക് കൃഷി പദ്ധതി,നാഷണൽ മിഷൻ ഓൺ നാച്ചുറൽ ഫാമിംഗ്

പദ്ധതി സംസ്ഥാനത്ത് നടപ്പിലാക്കിയിട്ടുണ്ട്. കൂടാതെ സംസ്ഥാനത്തു സുരക്ഷിത ഭക്ഷണം, മെച്ചപ്പെട്ട

ആരോഗ്യം, കാലാവസ്ഥ വ്യതിയാനം നേരിടുന്നതിനുള്ള ശക്തമായ ഇടപെടലുകൾ തുടങ്ങിയവ

ലക്ഷ്യമിട്ട് ജൈവ കൃഷി മിഷൻ സ.ഉ(കൈ)നം.102/2023/AGRI, തീയതി- 26/10/2024 പ്രകാരം

സംസ്ഥാനത്ത് രൂപീകരിച്ചിട്ടുണ്ട്. ജൈവ കൃഷി മിഷന്റെ ഭാഗമായി ജൈവ കൃഷി

വ്യാപകമാക്കുന്നതിനു പദ്ധതിയുണ്ട്.ജൈവ കാര്‍ഷിക മിഷന്റെ ആദ്യ ഘട്ടത്തില്‍ ജൈവ കൃഷിത്തോട്ട

മാതൃകകള്‍ സൃഷ്ടിക്കുകയും തുടര്‍ന്ന് ഓരോ വർഷവും കുറഞ്ഞത് 10,000ഹെക്ടർ ജൈവ കൃഷി

വ്യാപിപ്പിച്ചുകൊണ്ട് അഞ്ച് വർഷത്തിനുള്ളിൽ കുറഞ്ഞത് 50,000 ഹെക്ടർ സ്ഥലത്ത് ജൈവ കൃഷി

വ്യാപിപ്പിക്കുവാനാണ് മിഷന്റെ പ്രവർത്തനങ്ങൾ മുഖേന ലക്ഷ്യമിടുന്നത്.

        മിഷന്റെ ലക്ഷ്യം കൈവരിക്കുന്നതിനായി എല്ലാ ജില്ലകളിലും നിലവിൽ ജൈവ കൃഷിയും ഉത്തമ

കൃഷി മുറകളും, ഭാരതീയ പ്രകൃതിക് കൃഷി പദ്ധതി, നാഷണൽ മിഷൻ ഓൺ നാച്ചുറൽ ഫാമിംഗ് എന്നീ

പദ്ധതികളെ സംയോജിപ്പിച്ച് കൊണ്ട് പ്രവർത്തനങ്ങൾ നടന്ന് വരുന്നു.



         സംസ്ഥാനത്തു ജൈവ കൃഷി പ്രോത്സാഹിപ്പിക്കുന്നതിനായി ചുവടെ ചേർക്കുന്ന പദ്ധതികളാണ്

നിലവിൽ കൃഷി വകുപ്പ് മുഖേന കേരളത്തിൽ നടപ്പിലാക്കി വരുന്നത്.

A) ജൈവ കൃഷിയും ഉത്തമ കൃഷി മുറകളും പദ്ധതി

        ജൈവ കൃഷിയും ഉത്തമ കൃഷി മുറകളും പദ്ധതിയുടെ ഭാഗമായി എൻ.പി.ഒ.പി

സർട്ടിഫിക്കേഷൻ (ഫാം സ്കോപ്പ് സർട്ടിഫിക്കേഷൻ, പ്രോസസ്സിംഗ് സ്കോപ്പ്, ട്രെയ്ഡ് സ്കോപ്പ്, മഷ്‌റൂം

സ്കോപ്പ് ) സംസ്ഥാനത്തു കൃഷി വകുപ്പ് മുഖേന കർഷകർക്ക് നൽകിവരുന്നു. ഉത്തമ കൃഷി മുറകൾ

പാലിച്ച് കൃഷി ചെയ്യാൻ താല്പര്യമുള്ള കര്‍ഷകരെ/കൃഷി കൂട്ടായ്മകളെ ക്ലസ്റ്ററുകളാക്കി

പരിശീലനപരിപാടി/ ഉത്പാദനോപാധികളുടെ സംഭരണം/ സസ്യസംരക്ഷണ പ്രവർത്തനങ്ങൾ

ഏറ്റെടുക്കൽ/ പോഷക പരിപാലന രീതികൾ/ പച്ചിലവളങ്ങളുടെ ഉപയോഗവും സ്വീകാര്യതയും

മെച്ചപ്പെടുത്തൽ, എന്നീ പ്രവർത്തനങ്ങൾ നടപ്പിലാക്കുന്നു. ജൈവ ഉല്പന്നങ്ങളുടെ വിപണന സൗകര്യം

ഒരുക്കുക, ജൈവസാക്ഷ്യപത്രം ലഭിച്ച ഉല്പന്നങ്ങൾക്ക് 10% പ്രൈസ് ഇൻസെൻറീവ് നൽകുക,

ജൈവഉത്പന്നങ്ങളുടെ വിപണനത്തിനായി ലോജിസ്റ്റിക് സൗകര്യങ്ങൾ ഒരുക്കുക, കേരളഗ്രോ

ഓർഗാനിക്, കേരളഗ്രോ ഗ്രീൻ എന്നീ ഉപ ബ്രാൻഡുകളിൽ വിപണനം നടത്തുക, മണ്ണിര കംമ്പോസ്റ്റ്

യൂണിറ്റുകൾ ഉൾപ്പെടെയുള്ള ജൈവ ഉല്പാനദോപാധികളുടെ നിർമ്മാണം പ്രോത്സാഹിപ്പിക്കുക,

ബയോഗ്യാസ് പ്ലാൻ്റുകൾക്കു അധിക പിന്തുണ നൽകുക എന്നീ പ്രവർത്തനങ്ങൾ സംസ്ഥാനത്തു

നടന്നുവരുന്നു.

                കൂടാതെ 2025-26 സാമ്പത്തിക വർഷത്തിൽ 650 ഫാമുകളിലായി 341.02623 ഹെക്ടർ

കൃഷിയിടത്തിൽ NPOP സർട്ടിഫിക്കറ്റ് നൽകുവാൻ സാധിച്ചു.

                              2025-26 സാമ്പത്തിക വർഷത്തിൽ ജൈവകൃഷിയും ഉത്തമ കാർഷിക മുറകളും (GAP)

പ്രോത്സാഹിപ്പിക്കുന്നതിനായി വിവിധ ഘടകങ്ങൾ നടപ്പിലാക്കി. NPOP സർട്ടിഫിക്കേഷനുവേണ്ടി

അംഗീകൃത ഏജൻസികൾ മുഖേന 650 യൂണിറ്റുകൾ ലക്ഷ്യമിട്ടതിൽ 610 യൂണിറ്റുകൾക്ക്

സർട്ടിഫിക്കേഷൻ നൽകുകയും ഇതിനായി 57.868 ലക്ഷം രൂപ ചെലവഴിക്കുകയും ചെയ്തു. ഉത്തമ

കാർഷിക മുറകൾ പാലിക്കുന്ന ക്ലസ്റ്ററുകൾ രൂപീകരിക്കുന്നതിനായി 998 ക്ലസ്റ്ററുകൾ ലക്ഷ്യമിട്ടതിൽ

794 ക്ലസ്റ്ററുകൾ രൂപീകരിക്കുകയും 63.99873 ലക്ഷം രൂപ ചെലവഴിക്കുകയും ചെയ്തു.

              ജൈവവള നിർമ്മാണ യൂണിറ്റുകൾക്ക് പ്രോജക്ട് അടിസ്ഥാനത്തിലുള്ള സഹായമായി 14.13

ലക്ഷം രൂപ ചെലവഴിച്ചു. വിവിധ പ്രവർത്തനങ്ങൾക്കായി 2025-26 സാമ്പത്തിക വർഷത്തിൽ ആകെ

270 ലക്ഷം രൂപ അനുവദിക്കുകയും 269.51865 ലക്ഷം രൂപ ചിലവഴിക്കുകയും ചെയ്തിട്ടുണ്ട്.

B) ഭാരതീയ പ്രകൃതി കൃഷി പദ്ധതി (BPKP)

             ഭാരതീയ പ്രകൃതിക് കൃഷി പദ്ധതി മുഖേന സംസ്ഥാനത്തു14 ജില്ലകളിലായി 82000 ഹെക്ടർ

വിസ്തൃതിയിൽ164 ക്ലസ്റ്ററുകളിലായി നടപ്പിലാക്കി വരുന്നു. ബ്ലോക്ക് തലത്തിൽ ഒരു ക്ലസ്റ്ററിന്

ചുരുങ്ങിയത് 500 ഹെക്ടര്‍‍ വീതം ആകെ164 ക്ലസ്റ്ററുകൾ വഴിയാണ് ടി പദ്ധതി

നടപ്പിലാക്കുന്നത്.ഇതിനായി ഒരു ക്ലസ്റ്ററിന് ഒന്നാം വർഷം 26.52 ലക്ഷം രൂപയും രണ്ടാം വർഷം 17.85

ലക്ഷം രൂപയും മൂന്നാം വർഷം 17.85 ലക്ഷം രൂപയും വീതം ധനസഹായമായി നൽകുന്നു. അങ്ങനെ

ആകെ 62.22 ലക്ഷം രൂപ ടി പദ്ധതി പ്രകാരം ഓരോ ക്ലസ്റ്ററിനും ലഭിക്കുന്നു.പദ്ധതിയുടെ ഭാഗമായി

കർഷകർക്ക് എക്സ്പോഷർ വിസിറ്റ്,കപ്പാസിറ്റി ബിൽഡിംഗ് പരിശീലനം,കിസാൻ മേള പോലുള്ള

പ്രോത്സാഹന പ്രചരണ പരിപാടികൾ ഉൾപ്പെടുത്തിയിട്ടുണ്ട്.പരമ്പരാഗത നാട്ടറിവുകൾ

കർഷകരിലേയ്ക്ക് എത്തിക്കുന്നതിന് വേണ്ടി മോഡൽ പ്ലോട്ടുകളും, അതാത് പ്രദേശത്തിന്

അനുയോജ്യമായ പരമ്പരാഗത വിളകളുടെ വിത്ത് ഉല്പാദിപ്പിച്ച് മറ്റ് കർഷകർക്ക് കൈമാറ്റം

ചെയ്യുന്നതിന് പ്ലോട്ടുകളും, പദ്ധതി മാനദണ്ഡങ്ങൾ പാലിച്ച് മാതൃക കൃഷിത്തോട്ടങ്ങൾ

നിർമ്മിക്കുന്നതിനും ടി പദ്ധതി പ്രകാരം നടപടി സ്വീകരിച്ചുവരുന്നു. പ്രസ്തുത പദ്ധതിയിലെ ഗ്രൂപ്പുകൾക്ക്

കീടനാശിനി, വിഷാംശ അവശിഷ്ട പരിശോധന നടത്തുന്നതിനും ആയതിന്റെ അടിസ്ഥാനത്തിൽ

പദ്ധതിയുടെ മൂന്നാം വർഷം കർഷകർക്ക് അവരുടെ ജൈവ ഉല്പന്നങ്ങൾക്ക് മെച്ചപ്പെട്ട വില

ലഭിക്കുന്നതിന് വേണ്ടി കർഷകർ അംഗങ്ങളായ ഗ്രൂപ്പുകൾക്ക് PGS ഇന്ത്യ ഓർഗാനിക് സർട്ടിഫിക്കറ്റ്

നൽകുന്നതിനുമുള്ള പ്രവർത്തനങ്ങൾ നടന്നുവരുന്നുണ്ട്. ആയതിന്റെ ഭാഗമായി 2025-26 സാമ്പത്തിക

വർഷത്തിൽ പദ്ധതിയുടെ രണ്ടാം വർഷ പ്രവർത്തനങ്ങളുടെ ഭാഗമായി 51145.18 ഹെക്ടറിലെ 157,365

കർഷകർ അംഗങ്ങളായ 2655 ഗ്രൂപ്പുകൾക്ക് PGS ഗ്രീൻ സർട്ടിഫിക്കറ്റ് നാളിതുവരെ നൽകിയിട്ടുണ്ട്.

കൂടാതെ 82 കിസാൻ മേളകൾ 1589 ഫീൽഡ് തല ഉദ്യോഗസ്ഥരുടെയും പ്രവർത്തകരുടെയും ശേഷി

വർദ്ധനവ്, അനുഭവ പഠന സന്ദർശനങ്ങൾ, പരിശീലന പരിപാടികൾ എന്നിവയും

നടത്തിയിട്ടുണ്ട്.മേൽ പ്രവർത്തനങ്ങൾക്കായി ഈ സാമ്പത്തിക വർഷത്തിൽ ആകെ 1982.52000

ലക്ഷം രൂപ അനുവദിക്കുകയും 1443.35624 ലക്ഷം രൂപ ചിലവഴിക്കുകയും ചെയ്തിട്ടുണ്ട്.

C) നാഷണൽ മിഷൻ ഓൺ നാച്ചുറൽ ഫാമിംഗ് (NMNF)

                      പ്രകൃതി കൃഷി എന്നത് കുറഞ്ഞ നിക്ഷേപവും കാലാവസ്ഥാ പ്രതിരോധ ശേഷിയുള്ളതും

പരിസ്ഥിതി സൗഹൃദവുമായ ഒരു കൃഷി രീതിയാണ്.രാസവളങ്ങളും കീടനാശിനികളും പോലുള്ള കൃത്രിമ

ഉൽപ്പന്നങ്ങളുടെ ഉപയോഗം പൂർണമായും ഒഴിവാക്കി, മണ്ണിന്റെ ജൈവിക പ്രവർത്തനങ്ങളെ

ഉത്തേജിപ്പിക്കുന്നതിനായി ജൈവ ഉത്തേജകങ്ങൾ, വിള വൈവിധ്യ വൽക്കരണം, ജൈവ വസ്തുക്കളുടെ

പുനഃചംക്രമണം എന്നിവ പ്രോത്സാഹിപ്പിക്കുന്നതാണിത്.

                      ഈ ലക്ഷ്യങ്ങൾ മുൻനിർത്തി കേന്ദ്ര–സംസ്ഥാന സർക്കാരുകളുടെ സഹായത്തോടെ

സംസ്ഥാനത്ത് കേരള മോഡൽ ഉത്തരവാദിത്ത പ്രകൃതി കൃഷി ഉപമിഷൻ (KMRNF), നാഷണൽ മിഷൻ

ഓൺ നാച്ചുറൽ ഫാമിംഗ് (NMNF) പദ്ധതിയുടെ ഭാഗമായി കേരളത്തിൽ നടപ്പിലാക്കി വരുന്നു. 14

ജില്ലകളിലായി 50ഹെക്ടർ വീതം വിസ്തൃതിയുള്ള102 ക്ലസ്റ്ററുകളിലായി 5100ഹെക്ടർ വിസ്തൃതിയിൽ

പ്രകൃതി കൃഷി നടപ്പിലാക്കി വരുന്നു. പ്രകൃതി കൃഷി കൂടുതൽ കർഷകരിലേക്ക് എത്തിക്കുന്നതിന്

പരിശീലനപരിപാടികൾ നടത്തി വരുന്നു, കൂടാതെ പ്രകൃതി കൃഷിയ്ക്കായുള്ള ഉല്പാദനോപാധികൾ

നിർമ്മിക്കുന്നതിന് തിരഞ്ഞെടുക്കപ്പെട്ട ബയോ-ഇൻപുട്ട് റിസോഴ്സ് സെന്ററുകൾ (BRCs) പ്രവർത്തിച്ചു

തുടങ്ങിയിട്ടുണ്ട്. കൂടാതെ 2026-27 സാമ്പത്തിക വർഷത്തിൽ കേരള സംസ്ഥാനത്തിന് 27 പുതിയ

ക്ലസ്റ്ററുകൾ രൂപീകരിക്കുന്നതിനും, 3,375 പുതിയ കർഷകരെ പദ്ധതിയിൽ ഉൾപ്പെടുത്തുന്നതിനും,

അധികമായി 1,350 ഹെക്ടർ വിസ്തൃതിയിൽ പദ്ധതി വ്യാപിപ്പിക്കുന്നതിനും, 54 കമ്മ്യൂണിറ്റി റിസോഴ്സ്

പേഴ്സൺമാരെ (CRPs) നിയോഗിക്കുന്നതിനും, ആവശ്യാനുസൃതമായി 8 ബയോ-ഇൻപുട്ട് റിസോഴ്സ്

സെന്ററുകൾ (BRCs) സ്ഥാപിക്കുന്നതിനും അനുമതി ലഭ്യമായിട്ടുണ്ട്. രണ്ട് വർഷം തുടർച്ചയായി

നടപ്പിലാക്കുന്ന കേന്ദ്രാവിഷ്‌കൃതപദ്ധതിയായ നാഷണൽ മിഷൻ ഓൺ നാച്ചുറൽ

ഫാമിംഗ് (NMNF)കേരളത്തിൽ നടപ്പിലാക്കുന്നതുമായി ബന്ധപ്പെട്ട് 14 ജില്ലകളിലായി 50 ഹെക്ടർ

വീതം വിസ്തൃതിയുള്ള 102 ക്ലസ്റ്ററുകളിലായി 5100 ഹെക്ടർ വിസ്തൃതിയിൽ പ്രകൃതി കൃഷി നടപ്പിലാക്കി

വരുന്നു. പ്രകൃതി കൃഷി കൂടുതൽ കർഷകരിലേക്ക് എത്തിക്കുന്നതിന് പരിശീലനപരിപാടികൾ നടത്തി

വരുന്നു. കൂടാതെ പ്രകൃതി കൃഷിയ്ക്കായുള്ള ഉല്പാദനോപാധികൾ നിർമ്മിക്കുന്നതിന് തിരഞ്ഞെടുക്കപ്പെട്ട

ബയോ ഇൻപുട്ട് റിസോഴ്സ് സെൻററുകൾക്ക് (BRC) സാമ്പത്തിക സഹായം നൽകുന്നതിനും നടപടി

സ്വീകരിച്ചുവരുന്നുണ്ട്.കൂടാതെ 2026-27 സാമ്പത്തിക വർഷത്തിൽ കേരള സംസ്ഥാനത്തിന് 27പുതിയ

ക്ലസ്റ്ററുകൾ രൂപീകരിക്കുന്നതിനും, 3,375പുതിയ കർഷകരെ പദ്ധതിയിൽ

ഉൾപ്പെടുത്തുന്നതിനും,അധികമായി 1,350 ഹെക്ടർ വിസ്തൃതിയിൽ പദ്ധതി വ്യാപിപ്പിക്കുന്നതിനും, 54

കമ്മ്യൂണിറ്റി റിസോഴ്സ് പേഴ്സൺമാരെ (CRPs) നിയോഗിക്കുന്നതിനും, ആവശ്യാനുസൃതമായി 8 ബയോ-

ഇൻപുട്ട് റിസോഴ്സ് സെന്ററുകൾ (BRCs) സ്ഥാപിക്കുന്നതിനും അനുമതി ലഭ്യമായിട്ടുണ്ട്. 2025-26

സാമ്പത്തിക വർഷത്തിൽ 381 ഗ്രാമ പഞ്ചായത്ത് (GP) തലത്തിലെ 12750

ബോധവൽക്കരണപരിപാടിയും കർഷകർക്ക് ഔട്ട്പുട്ട് അടിസ്ഥാനത്തിലുള്ള പ്രോത്സാഹനവും 310

ഓറിയന്റേഷൻ പരിപാടികൾ 12695 രജിസ്റ്റർ ചെയ്ത കർഷകർക്ക് കിറ്റ് വിതരണം 37 BRC

കൾക്കുമായി 37 ലക്ഷം രൂപ അങ്ങനെ മേൽ പ്രവർത്തനങ്ങൾക്കായി ആകെ 897.25ലക്ഷം രൂപ

അനുവദിക്കുകയും ആയതിൽ 695.28448 ലക്ഷം രൂപ ചിലവഴിക്കുകയും ചെയ്തിട്ടുണ്ട്.

(ബി)  സംസ്ഥാനത്ത് ഉല്പാദിപ്പിക്കുന്ന ജൈവ കാർഷികോല്പന്നങ്ങൾക്ക് പ്രത്യേക വിപണി

ഉറപ്പാക്കാൻ നടപടി സ്വീകരിക്കുമോയെന്ന് വ്യക്തമാക്കാമോ;

മറുപടി:             സംസ്ഥാനത്ത് ഉൽപ്പാദിപ്പിക്കുന്ന ജൈവ കാർഷിക ഉൽപ്പന്നങ്ങൾക്ക് പ്രത്യേക

വിപണി ഉറപ്പാക്കുന്നതിനായി ജൈവകൃഷിയും ഉത്തമകൃഷി മുറകളും പദ്ധതിയുടെ ഭാഗമായി

എൻ.പി.ഒ.പി. (NPOP) സർട്ടിഫിക്കേഷൻ പദ്ധതികൾ (ഫാം സ്കോപ്പ് സർട്ടിഫിക്കേഷൻ,

പ്രോസസ്സിംഗ് സ്കോപ്പ്, ട്രേഡ് സ്കോപ്പ്, മഷ്‌റൂം സ്കോപ്പ് എന്നിവ) കൃഷിവകുപ്പ് മുഖേന കർഷകർക്ക്

ലഭ്യമാക്കിവരുന്നു. കൂടാതെ, ജൈവസാക്ഷ്യപത്രം ലഭിച്ച ഉൽപ്പന്നങ്ങൾക്ക് 10 ശതമാനം വില

പ്രോത്സാഹനവും (Price Incentive) നൽകിവരുന്നു. ജൈവ ഉൽപ്പന്നങ്ങളുടെ വിപണനം ശക്തിപ്പെടുത്തു

ന്നതിനും അവയുടെ സംഭരണം, ഗതാഗതം എന്നിവയ്ക്കാവശ്യമായ ലോജിസ്റ്റിക് സൗകര്യങ്ങൾ

വികസിപ്പിക്കുന്നതിനും പദ്ധതി ലക്ഷ്യമിടുന്നു.സർട്ടിഫിക്കേഷൻ നടപടികൾ പൂർത്തിയാക്കിയ

ഉൽപ്പന്നങ്ങൾ കേരളഗ്രോ ഓർഗാനിക്, കേരളഗ്രോ ഗ്രീൻ എന്നീ ഉപബ്രാൻഡുകളുടെ കീഴിൽ

കേരളഗ്രോ ഔട്ട്‌ലെറ്റുകളിലൂടെ വിപണനം ചെയ്തുവരുന്നു. കൂടാതെ, ഭാരതീയ പ്രകൃതിക് കൃഷി പദ്ധതി

(BPKP) പ്രകാരം പദ്ധതിയിൽ ഉൾപ്പെട്ട കർഷകർക്ക് അവരുടെ ജൈവ ഉൽപ്പന്നങ്ങൾക്ക് മെച്ചപ്പെട്ട

വിപണിയും വിലയും ഉറപ്പാക്കുന്നതിനായി കർഷക ഗ്രൂപ്പുകൾക്ക് PGS ഇന്ത്യ ഓർഗാനിക്

സർട്ടിഫിക്കേഷൻ നൽകുന്നതിനുള്ള നടപടികൾ നടപ്പിലാക്കി വരുന്നു.

             ഇതിനുപുറമേ, നാഷണൽ മിഷൻ ഓൺ നാച്ചുറൽ ഫാർമിംഗ് (NMNF) പദ്ധതിയുടെ ഭാഗമായി

പ്രകൃതി കൃഷി രീതിയിൽ ഉൽപ്പാദിപ്പിക്കുന്ന കാർഷിക ഉൽപ്പന്നങ്ങൾക്ക് PGS ഇന്ത്യ നാച്ചുറൽ

സർട്ടിഫിക്കേഷൻ ലഭ്യമാക്കുന്നതിനുള്ള പ്രവർത്തനങ്ങളും ലക്ഷ്യമിട്ട് നടപ്പിലാക്കി വരുന്നു.

(സി)  ജൈവകൃഷിയിൽ ഏർപ്പെടുന്ന കർഷക സംഘങ്ങൾക്ക് സർക്കാരിന്റെ ഭാഗത്തുനിന്നുള്ള

പ്രോത്സാഹനം എന്തൊക്കെയാണെന്നു വിശദമാക്കാമോ ?

മറുപടി: ജൈവ കൃഷിയിൽ ഏർപ്പെടുന്ന കർഷക സംഘങ്ങൾളുടെ ജൈവസാക്ഷ്യപത്രം ലഭിച്ച

ഉൽപ്പന്നങ്ങൾക്ക് 10 ശതമാനം വില പ്രോത്സാഹനവും (Price Incentive) നൽകുന്നതിന് നടപടികള്‍

കൈക്കൊണ്ടിട്ടുണ്ട്.

സെക്ഷൻ ഓഫീസർ

